
UEMA 
TXILLARDEG1 

ORAIN dela urtebete-
tsu egon zen Richard Bourhis 
gure artean. 

Eta bere irizpidea hamaika 
baldintza pean eman bazigun 
ere, ideia nagusia hau zen: 

hizkuntza batek bere lurraldea ez badu lortzen, 
jai dauka. Hizkuntz irlak eta hizkuntz penin-
sulak aipatu zizkigun, haietatik abiatuz haue-
tara, eta lurralde normalizatuetarantz, joan be-
har genukeela aholkatuz. 

Lehen urratsa, hitz batez, irla normalizatuak 
lortzea da. Xinplekiago mintzatuz, euskara 
hizkuntza normaltzat eta mintzabide natural-
tzat izango duten hizkuntz-iriak eraikitzea. Irla 
horiek funtzionalak izan daitezke (elkarteak, 
eman dezagun, ingurune arrotzean kokaturik 
ere); edo-ta. ahal den neurrian. udalerri nor-
malizatuak (Suomin udalerria hartu zuten 
normalizazio-gunetzat orain dela mendebete). 

UEMA Elkargoa, hitz batez, guztiz da pro-
fetikoa eta aurrerakoia. Profetismoa eta aurre-
rakoitasuna Euskal Herri euskaldunaren ara-
bera finkatzen badugu. Noski 

UEMAn elkartu diren 19 udal horiek, hitz 
batez, biharko Euskal Herriaren aintzindariak 
dira. Eta ahalkegarria tia puntuzko eta 'Aber-
tzale' omen diren pertsona eta instituzio ba-
tzuk kasurik batere ez egitea (edo-ta, ahapeka, 
UEMAren kontra jokatzea). 

Hain zuzen ere, jokabide erdaitzale horrek 
oso ondo erakusten du (berriro!) herri hau jaso 
eta indartu nahi omen duten horiek, non diren 
eta zein helburu daukaten. 

Nik neure aldetik, eta bihotz bihotzez, txalo 
jotzen diet UEMAtarrei. 

Aurki izango bide dira 40 udalerri, gaurko 
kopurua bikoiztuz. Eta iparraldeko esaera 
errepikatuz, hau dinotsuet: «Agian bai!». 

